
Ambasadori Filip Riker :  Ju faleminderit! Është kënaqësi për mua që përsëri kam mundësinë të takohem 

me Avokatin e popullit; ne vlerësojmë punën që po bëjmë së bashku, mes zyrës së Avokatit të popullit 

dhe ambasadës së Shteteve të Bashkuara. Takimi i sotshëm ishte pjesë e dialogut tonë me Maqedoninë, 

veçanërisht në lëminë e rëndësishme të të drejtave të njeriut. Jam mirënjohës që mu dha një kopje 

formale e Raportit për vitin 2009 të Zyrës së Avokatit të popullit për gjendjen në Maqedoni. Mendoj që e 

keni të njohur se për çfarë raporton ky raport, dhe se jeni të njohur me Raportin tonë për të drejtat e 

njeriut për Maqedoni për vitin 2009, dhe nga ata mund të shihni që ne ndajmë të njejtat mendime. Siç 

tha z. Memeti, në vitin 2009 është shënuar rritje prej 20% e numrit të përgjithshëm të ankesave të 

parashtruara në zyrën e Avokatit të popullit. Natyrisht, kjo është ndoshta një nga lëmitë më brengosëse 

dhe ankesat për punën e gjyqësorit mbeten edhe më tej në majë të listës. Ne kemi potencuar 

shqetësimin tonë në lidhje me gjyqësorin, pavarësinë e gjyqësorit, dhe dëshirojmë që përsëri të 

theksojmë rëndësinë e një gjzqësori plotësisht të pavarur që gëzon besimin e qytetarëve, duke përfshirë 

këtu edhe besimin e investitorëve potencial. Një gjyqësor pa ndikim nga qeveria apo pushteti politik. Kjo 

është një lëmi ku ne dëshirojmë të shohim përmirësim në Maqedoni. Kjo ka paraqitur sfidë; ne kemi një 

sërë programesh përmes USAID-it dhe ndihmës së SHBA-ve për të tentuar të ndihmojmë në këtë lëmi. 

Por, me qëllim që të mund të ndihmosh dhe të shënosh përparim në atë lëmi, ne duhet të kemi një 

partner të vërtetë dhe përkushtim që të shndërrojmë atë në një gjyqësor plotësisht të pavarur nga 

ndikimi politik. Gjendja nëpër burgje akoma mbetet problem, kemi diskutuar në këtë temë gjatë takimit 

tonë të fundit vitin e kaluar, dhe mendoj që duhet të bëhet një përparim i vërtetë në burgjet e vendit. 

Kjo çështje është ngritur nga disa kolegë të mi nga komuniteti ndërkombëtar. Andaj, ne përgëzojmë 

punën e Zyrës së Avokatit të popullit. Mendoj që ajo është një institucion i rëndësishëm, institucion të 

cilit qytëtarët e Maqedonisë i besojnë, dhe kjo është një pjesë e rëndësishme e çdo demokracie, që 

qytetarët të kenë besim në këto institucione. Përsëri dëshiroj t’u faleminderoj që ndani kohë për të 

punuar së bashku me ne.  

Pyetje: A mendoni që Maqedonia po i largohet agjednës evropiane, dhe si komentoni vlerësimet e 

Crvenkovskit që SHBA-të po humbin durimin dhe se nuk do të përkrahin Maqedoninë pafundësisht?  

Ambasadori Filip Riker: Si ambasador i Shteteve të Bashkuara të Amerikës në Maqedoni, nuk kisha 

dashur të komentoj për agjendën evropiane, kjo është një pyetje që duhet parashtruar europianëve. Ne 

kemi bërë të qartë pozitën tonë, qëllimet tona dhe kemi shprehur shpresat tona për Maqedoninë. Për 

një periudhë disa mujorëshe, e sidomos që nga fillimi i këtij viti, unë kam mbajtur një sërë fjalimesh para 

të gjithë jush. Mendoj që pozita ynë është mirë e njohur. Këtë e ritheksoi edhe kolegu im Ndihmës 

sekretari Fill Gordon kur vizitoi Maqedoninë muajin e kaluar. Ne shpresojmë që Maqedonia dhe Greqia 

mund të gjejnë zgjidhje për këtë çështje aktuale, edhe atë mund të bëjnë shpejtë. Siç tha Fill Gordon, 

qëllimi znë është që kjo ygjidhje të jetë gjetur dje, dhe mendoj që kjo vlen po aq sot sa ka vlejtur para 

një muaji kur u tha. Ne besojmë që është e mundur zgjidhje për një problem që duhet të perceptohët 

ashtu siç është dhe të përqëndrohët në çështjet që duhet zgjidhur. Mos krijoni diç më tepër nga një 

çështje nga ajo që duhet në fakt të jetë. Ne mendojmë që të dy shtetet mund të arrijnë një gjë të tillë, 

por ajo është në duart e tyre, dhe shpresoj që do të arrijnë të gjejnë zgjidhje dhe të ecin para drejt asaj 

që mendojmë se është një ardhmëri shumë e mirë dhe pozitive për të dy vendet, për rajonin, për 

Evropën, dhe për familjen trans-atlantike. 

                         


